
 

Klúbburinn Geysir er opinn alla virka daga frá kl. 08.30 - 16.00,  
nema föstudaga er lokað kl. 15.00. 

Fram undan í nóvemberFram undan í nóvemberFram undan í nóvemberFram undan í nóvember 

Húsfundir! 
Húsfundir eru  nú á breyttum tímum. 

Mánudaga kl. 09:00 og miðvikudaga kl. 
14:30. Ef félagar vilja hafa áhrif og koma 
sjónarmiðum sínum á framfæri eru hús-

fundir rétti vettvangurinn til að taka þátt í 
mótun starfsins.  
Allir að mæta!!! 

Deildarfundir 
 

Fundir í deildum eru haldnir á hverjum 
degi kl. 9.30 og 12.45 þar sem farið er yfir 
verkefni sem liggja fyrir hverju sinni. Við 
hvetjum félaga til að mæta á þessa fundi.  

Fréttir af RTR 

Fimmtudagur 3. nóvember.  
Opið hús og RTR kvöldverður með starfsfólki 

Íslandsbanka. 
 

Fimmtudagur 10. nóvember.  
Hittumst í Keiluhöllinni kl 20.00 

 
Fimmtudagur 17. nóvember.      

 Gönguhópurinn hittist í Geysi kl. 16.00 
 

Fimmtudagur 24. nóvember. 
Jólaföndur kl. 16.00 - 20.00 

Kynningar fyrir  nýja félaga er á þriðju-
dögum og  

fimmtudögum  
frá kl. 10.00 til 12.00 

Eins og félagar vita var samþykkt og  
ákveðið að stytta hádegishléið um 15 
mínútur til reynslu  frá og með 1. júlí. 

Deildarfundir munu því hefjast kl. 12.45 í 
stað 13.00, eins og verið hefur. 

Styttra hádegishlé 

Hulda Ósk hefur verið ráðin í RTR 
starf í Félagsþjónustunni í Síðu-
múla. Hún hóf störf  19. nóvember 
og tók við starfinu af Evu Ólafs-
dóttur sem gengt hafði starfinu með 
miklum sóma.  
  Kjartan Emil hefur nú verið í RTR 
starfinu í Íslandsbanka í mánuð og 
líkar mjög vel. Nokkrar breytingar 
hafa verið gerðar á starfinu, sam-
fara því sem starfsemi póstdreif-
ingar bankans var færð á annan stað 
í húsinu.  
  RTR starfið í Hagkaup er enn þá 
laust og óskað eftir áhugasömum 
umsækjendum um starfið, sem felst 
í áfyllingu á nammibarnum í 
Skeifunni. 

Félagar athugið!  
2. tölublað af Gosinu er komið 
út. Efni blaðsins er fjölbreytt 
að vanda. Hægt er að nálgast 

eintak á skrifstofunni. 
Ritstjórnin 

Skipholti 29, 105 Reykjavík  

Sími: 551-5166, fax: 551-5136 
Netfang: kgeysir@kgeysir.is    

Veffang: www.kgeysir.is 

Í haust var tekin upp sú nýbreytni í Geysi að halda fundi þar sem ræddar eru 
viðmiðunarreglurnar sem klúbbnum er gert að miða starfsemi sína við. Fundirnir 
hafa gengið vel og oft verið fjörlegir, ekki síst þegar kemur að túlkun og skiln-
ingi. Það er nauðsynlegt að halda þessa fundi til þess að félagar og starfsfólk sé 
ávallt meðvitað um reglurnar og hvernig best sé að virkja þær inn í daglegt starf 
í klúbbnum. Það er öllum klúbbum nauðsyn að efla lifandi umræður um við-
miðunarreglurnar, hlutverk þeirra og vægi. Viðmiðunarreglufundir eru einn liður í 
því. Fundirnir eru á fimmtudögum kl. 13.30 til 14.30 

Viðmiðunarreglufundir 



  
Klúbburinn Geysir fær vottun ICCD til þriggja ára 

Það er kannski kunnara en frá þurfi að segja 
að Geysir fékk tilkynningu frá ICCD 6. 
október sl. um að klúbburinn hefði fengið 
vottun ICCD til þriggja ára. Þetta er mikill 
sigur og ávinningur fyrir klúbbinn hvernig 
sem á það er litið. Hvort heldur er frá sjónar-
hóli þeirra sem nú eru hvað virkastir í 
klúbbnum, eða þeirra sem stóðu í baráttunni 
við að stofna klúbbinn og áttu sinn stóra þátt 
í að gera hann að því virka afli sem hann er í 
dag.  
  Frá stofnun Geysis hefur það verið eitt 
langtímamarkmiða að fá vottun ICCD og 
ljóst að félagar og starfsfólk hafa lagst 
saman á árarnar til þess að svo mætti verða.            
  Stofnun Geysis er árangur hugsjónastarfs 
þeirra sem lögðu af stað í þessa göngu árið 
1996, eða fyrir 8 árum. 
  Til grundvallar vottuninni liggja við-
miðunarreglur ICCD, þriggja ára vottun er 
veitt klúbbhúsum sem eru í öllum megin-
atriðum trú viðmiðunarreglunum, eru virk í 
starfi, sterk tengsl eru til staðar og hlúð að 
þeim með þeim gildum sem klúbbhúsahreyf-

ingin telur skila bestum árangri. 
  Klúbbhúsastarfið er ferli sem er í stöðugri 
þróun og þó að vottun liggi fyrir  er samt 
mikið starf framundan. 
  Geysisfélagar til hamingju með árangurinn 
og höldum áfram á þeirri braut sem nú hefur 
verið mörkuð. 

Frá einum af mörgum fundum þar sem 
félagar og starfsfólk fyllti út sjálf-

skönnunarskýrsluna sem var  liður úttekt-
inni og eitt þeirra gagna sem lögð var til 

grundvallar vottuninni.  

Lyftuhópurinn 
Lyftuhópurinn 
hefur fundað 
reglulega í 
október. Staðfest 
hefur verið fjár-
veiting til verksins 
upp á 3,5 milljónir 
úr Framkvæmda-
sjóði fatlaðra, sem 
mun gera kleift að 
hrinda fram-
kvæmdum af 
stað. Farið var í skoðunarferð til að líta 
á lyftur sem klúbbnum stendur til boða 
frá þremur fyrirtækjum, samkvæmt 
tilboðum frá þeim.  

Sigrún mátar sig við lyftu 

Iðjuþjálfanemi 
æfir sig í Geysi 

Þorgerður Kristín 
(Stína) Guðmunds-
dóttir iðjuþjálfanemi 
hóf störf í Geysi 24. 
október sl. Einn liður í 
iðjuþjálfanáminu er 
að neminn kynnist 
mismunandi starfs-
stöðum þar sem iðju-
þjálfar starfa. Stína er 
boðin velkomin til 
starfa og vonum að henni komi til með að 
þykja vistin hér skemmtileg og ekki síður 
lærdómsrík. 

  Fréttir af  
húsfundum í október  

3.  október: Rætt var um hvort ekki þyrfti 
að ráða manneskju til starfa í stöðugildi 
Guðbjargar, sem hættir í nóvember næst-
komandi. Fundarmenn töldu það afar 
brýnt. Sjóvá Almennar gáfu 4 skrifborð 
fyrir námsmannaaðstöðu og fyrir tilstilli 
Jóns Snorrasonar stjórnarmanns 
5.  október: Ræddur var Alþjóðlegi geð - 
heilbrigðisdagurinn. Óskað var eftir fólki 
til þess að blása upp 300 stk. blöðrur. 
Spurt var hvort við gætum tekið á móti 30 
Svíum í kynningu 17. nóvember. Það var 
samþykkt. Huga þarf að sumarferð sérstak-
lega ef að við viljum fara erlendis. Á að 
skipa nefnd? 
10. október:  Fundurinn fór aðallega í að 
minna á það sem framundan er í starfi 
klúbbsins. 
12. október: Vinnuhópar sögðu frá stöðu 
mála hjá sér. Mikið var að gera fyrir 
helgina við að undirbúa Alþjóðlega geð- 
heilbrigðisdaginn. Rætt um fyrirkomulag 
stjórnarfunda. Tilkynnt var að Hulda Ósk 
fengi starfið í Félagsþjónustunni í Síðu-
múla.  
17.  október: Ákveðið að fara í bíó 27. 
okt. kl 20:00. Unnið hefur verið í  styrkja-
málum og áfram verður unnið í því. 
19. október: Sagt frá stjónarfundi 17. okt. 
Rætt mikið  um verkbeiðnir frá félögum 
og sýndist sitt hverjum um það mál.  Sagt 
frá vottun ICCD. 
24. október: Ítrekað var að fólk mætti í 
sláturgerð. Auglýst var eftir félaga sem 
tilbúinn er að fara á haustfund  SVV. 
26. október: . Ákveðið að fara og sjá 
myndina „The perfect catch “ í bíó. Félag 
félagsliða óskaði eftir að fá kynningu frá 
Geysi.  Hún verður 16. nóv. Auglýst eftir 
félaga til að fara með starfsmanni. 
 

Sláturgerð 
Félagar og starfsfólk í 
Geysi hafa löngum lagt 
rækt við þjóðlega matar-
hefð, hvort heldur til neyslu 
eða að spreyta sig á upp-
skriftum til matargerðar. 
Nú í gormánuði eða nánar 
tiltekið 25. október voru 
klúbbfélagar við sláturgerð 
og var það mikil og góð samvera. Margir 
skemmtilegir og ekki síður þjóðvænir 
brandarar fuku milli manna skemmtu allir 
sér hið besta. 

Þakkir til Íslandsbanka  
og Sjóvár– Almennra 

Eins og Geysis-
félögum er kunnugt 
hefur verið unnið að 
því að koma upp 
námsmannaaðstöðu á 
þriðju hæð klúbbhússins. Það verk 
hefur gengið ágætlega og standa vonir 
til um að hægt verði að taka að-
stöðuna í notkun eftir áramótin. Fyrir 
tilstilli Jóns Snorrasonar stjórnarmanns 
í Geysi gaf Íslandsbanki klúbbnum tvo 
skápa og hillur, auk fjögurra skrifborðs-
stóla, og Sjóvá-Almennar gáfu fjögur 
skrifborð til aðstöðunnar. Félagar og 
starfsfólk Geysis þakkar af alhug þann 
góða hug sem að baki gjöfunum liggur. 


